
     
 
 
          

 
 
 
 
 
 

                    ПРИКАЗ                                                                 БОЕРЫК 
 
«10» август 2021 ел. № 114-п 

 
 
 

 
 
 Татарстан Республикасы Министрлар Кабинетының  2013 елның 25 
октябрендəге 794 номерлы карары белəн расланган «2014 – 2021 елларга Татарстан 
Республикасы дəүлəт теллəрен һəм Татарстан Республикасында башка теллəрне 
саклап калу, өйрəнү һəм үстерү» дəүлəт программасын гамəлгə ашыру 
кысаларында боерык бирəм: 

1. Татар дөньясын иң яхшы яктыртуга журналистлар һəм массакүлəм 
мəгълүмат чаралары өчен «Татар рухы һəм калəм» - «Татарский дух и перо» Х 
гомумроссия конкурсын оештырырга һəм үткəрергə.  

2. Түбəндəгелəрне расларга: 
 татар дөньясын иң яхшы яктыртуга журналистлар һəм массакүлəм мəгълүмат 

чаралары өчен «Татар рухы һəм калəм» - «Татарский дух и перо» Х гомумроссия 
конкурсы турында нигезлəмəне; 

  татар дөньясын иң яхшы яктыртуга журналистлар һəм массакүлəм мəгълүмат 
чаралары өчен «Татар рухы һəм калəм» - «Татарский дух и перо» Х гомумроссия 
конкурсын үткəрү буенча конкурс комиссиясе составын. 
 3. Əлеге боерык басылып чыккан көненнəн үз көченə керə. 
 4. Əлеге боерыкның үтəлешен тикшереп торуны «Татмедиа» республика 
матбугат һəм массакүлəм коммуникациялəр агентлыгы җитəкчесе урынбасары 
И.Ф. Миргалимовка йөклəргə.  
 
 
Җитəкче                                                                                            А.С.Сəлимгəрəев 

Татар дөньясын иң яхшы яктыртуга журналистлар һəм массакүлəм 
мəгълүмат чаралары өчен 

«Татар рухы һəм калəм» - «Татарский дух и перо» Х гомумроссия конкурсы 
турында 
НИГЕЗЛƏМƏ 

 
 

1. Гомуми нигезлəмəлəр 
 

 1.1. Əлеге Нигезлəмə Татарстан Республикасы Министрлар Кабинетының  
2013 елның 25 октябрендəге 794 номерлы карары белəн расланган «2014 – 2022 
елларга Татарстан Республикасы дəүлəт теллəрен һəм Татарстан Республикасында 
башка теллəрне саклап калу, өйрəнү һəм үстерү» дəүлəт программасын,  Татарстан 
Республикасы Министрлар Кабинетының  2021 елның 20 гыйнварындагы 79-р 
номерлы күрсəтмəсен гамəлгə ашыру кысаларында татар дөньясын иң яхшы 
яктыртуга журналистлар һəм массакүлəм мəгълүмат чаралары өчен «Татар рухы 
һəм калəм» - «Татарский дух и перо» Х гомумроссия конкурсын  (алга таба – 
Конкурс) үткəрү тəртибен, оештыру һəм үткəрү шартларын билгели. 

1.2.  Конкурсның оештыручылары – «Татмедиа» республика матбугат һəм 
массакүлəм коммуникациялəр агентлыгы (алга таба – Агентлык), Бөтендөнья татар 
конгрессы регионара иҗтимагый оешмасы (килешү буенча) (алга таба – 
Оештыручылар). 

1.3. Конкурс 2021 елның 6 сентябреннəн  2021 елның 30 ноябренə кадəр 
үткəрелə.      

1.4. Конкурсны үткəрү турындагы мəгълүмат Оештыручыларның 
«Интернет» мəгълүмат-телекоммуникация челтəрендəге рəсми сайтында 
(http://tatmedia.tatarstan.ru, https://tatar-congress.org/ru) «Яңалыклар», «Конкурслар» 
бүлеклəрендə урнаштырыла. Конкурс үткəрү турындагы мəгълүматта 
номинациялəр,конкурс эшлəрен бəялəү критерийлары, Конкурска гаризалар кабул 
ителə башлау һəм төгəллəнү сроклары, урыны күрсəтелə. 
 

2. Конкурсның максатлары һəм бурычлары 
 

2.1. Конкурсның максатлары:  

журналистларның, массакүлəм мəгълүмат чараларының (алга таба – ММЧ) 
милли кыйммəтлəрне пропагандалауга, татарлар тормышын һəм эшчəнлеген, 
шулай ук Бөтендөнья татар конгрессы башкарма комитеты эшчəнлеген яктыртуга 
багышланган аеруча əһəмиятле һəм талантлы эшлəрен барлау һəм бүлəклəү. 

2.2. Конкурсның төп бурычлары:  
татар халкының тарихи мирасын, традициялəрен һəм гореф-гадəтлəрен 

пропагандалау; 
татар халкының милли мəдəниятенə кызыксыну уяту; иҗади багланышларны 

арттыру һəм ныгыту, журналистларның һөнəри, иҗади үсешен һəм  осталыгын 
арттыру өчен үзара тəҗрибə уртаклашу һəм фикер алмашу; 

миллəтлəр һəм диннəр арасында татулык, килешеп яшəү, толерантлык 
идеялəрен тарату. 

 
3. Конкурска гариза бирүчелəр һəм конкурста катнашучылар 

 
 3.1. Конкурста законнарда билгелəнгəн тəртиптə теркəлгəн Россия 
Федерациясе массакүлəм мəгълүмат чаралары, аерым авторлар, иҗат 
коллективлары һəм төркемнəре катнаша. 

3.2. Конкурска гариза бирүчелəр – Конкурс турында нигезлəмəнең 4.2. 
пункты нигезендə документлар  тапшырган массакүлəм мəгълүмат чаралары 
(законнарда билгелəнгəн тəртиптə теркəлгəн) редакциялəре, аерым авторлар, иҗат 
коллективлары һəм төркемнəре (алга таба – гариза бирүчелəр). 

3.3. Конкурста катнашучылар – тапшырылган эшлəре Конкурста катнашырга 
рөхсəт ителгəн ММЧ  (законнарда билгелəнгəн тəртиптə теркəлгəн) редакциялəре, 
аерым авторлар, иҗат коллективлары һəм төркемнəре (алга таба – катнашучылар). 

3.4. Өченче затларның авторлык хокукларын үтəмəгəн өчен җаваплылык 
эшлəрне тəкъдим иткəн катнашучыларга йөклəнə. 

3.5. Гариза бирүчелəр конкурста катнашу өчен  əлеге Нигезлəмəнең 4 
бүлегендə бəян ителгəн  тəртиптə һəм шартларда документлар əзерлəргə һəм 
тапшырырга тиеш. 

3.6. Гариза бирүче Конкурсның бер номинациясендə катнашу өчен бер генə 
гариза бирə ала. 

3.7. Конкурска гариза бирүче берничə номинация буенча документлар 
тапшыра ала, бу очракта конкурс комиссиясе тарафыннан карала торган 
документлар  һəрбер номинация буенча аерым əзерлəнергə тиеш.  

 
 

4. Конкурсны үткəрү шартлары һəм тəртибе 
 

4.1. Конкурска гаризалар 2021 елның 6 сентябреннəн кабул ителə башлый. 
Конкурска гаризалар кабул итү 2021 елның 31 октябрендə төгəллəнə. 
Конкурс йомгаклары турында мəгълүмат Оештыручыларның рəсми 

сайтларында 2021 елның 30 ноябрендə урнаштырылачак. 

4.2. Конкурста катнашу өчен 2019 елның 1 декабреннəн 2021 елның 31 
октябренə кадəр Татарстан Республикасы дəүлəт теллəренең берсендə дөнья күргəн 
конкурс эшлəре кабул ителə.  

4.3. Агентлык түбəндəге документлар теркəлгəн гариза кабул итə:  
а) конкурс эшлəре (эшлəр сериясе (3-10):  
МР4 форматындагы DVD дискларда, флешкартада телевизион эшлəр 

(программалар, махсус репортажлар, видеосюжетлар циклы, документаль 
фильмнар). Конкурс эшлəренə эшнең исеме, авторлары һəм эфирга чыгу датасы 
күрсəтелгəн эфир белешмəсе кушып бирелə. Əлеге белешмə редакция мөһере 
(булган очракта) һəм җитəкче имзасы белəн таныкланган булырга тиеш; 

МР3 форматындагы DVD дискларда, флешкартада радиоэшлəр 
(программалар, махсус репортажлар, радиосюжетлар циклы). Конкурс эшлəренə  
эшнең исеме, авторлары һəм эфирга чыгу датасы күрсəтелгəн эфир белешмəсе 
кушып бирелə. Əлеге белешмə редакция мөһере (булган очракта) һəм  җитəкче 
имзасы белəн таныкланган булырга тиеш; 

басма массакүлəм мəгълүмат чараларындагы мəкалəлəр (язмалар сериясе, 
махсус чыгарылышлар), төп нөсхə яки күчермə нөсхə рəвешендə/сканер аша 
чыгарылган вариантта. Язмалар редакция мөһере  (булган очракта) һəм  җитəкче 
имзасы таныкланган булырга тиеш; 
 Интернет басмалардагы язмалар, адреслы сылтама күрсəтелеп, кəгазь 
вариантта булырга, массакүлəм мəгълүмат чарасы редакциясе мөһере белəн 
(булган очракта) һəм җитəкчесе имзасы белəн таныкланган булырга тиеш; 

СD һəм  DVD дискта (флешкартада) видеороликлар; 
СD һəм DVD дискта (флешкартада) фотоматериаллар; 

 б) катнашу өчен анкета (1 нче кушымтадагы форма буенча); 
 в) юридик зат буларак теркəлгəн массакүлəм мəгълүмат чарасы редакциялəре  
өчен: 

юридик затны салым органында исəпкə кую турында таныклык (ИНН) 
(күчермəсе); 

юридик зат җитəкчесен вазыйфага билгелəп кую турында боерык 
(күчермəсе); 

гамəлгə кую документлары (күчермəлəре); 
ММЧ теркəү турында таныклык (күчермəсе) яисə теркəлгəн массакүлəм 

мəгълүмат чаралары реестрыннан күчермə; 
г) юридик зат булмаган массакүлəм мəгълүмат чарасы редакциялəре өчен: 

 массакүлəм мəгълүмат чарасын теркəү турында таныклык (күчермəсе); 
 массакүлəм мəгълүмат чарасы редакциясе уставы яисə, массакүлəм 
мəгълүмат чарасы редакциясендə кимендə 10 кеше эшлəсə, “Массакүлəм 
мəгълүмат чаралары турында” 1991 елның 27 декабрендəге 2124-I номерлы Россия 
Федерациясе Законының (алга таба – ММЧ турында Закон) 20 статьясы нигезендə  
аны алмаштыра торган шартнамə;  

д) уртак эшлəр тəкъдим итə торган авторлар, иҗат коллективлары өчен: 
шəхесне таныклаучы документ (күчермəсе); 

əлеге Нигезлəмəгə 2 нче кушымта нигезендə Персональ белешмəлəрне 
эшкəртүгə, тапшыруга ризалык бирү; 

персональ белешмəлəр субъекты рөхсəт иткəн персональ белешмəлəрне 
таратуга ризалык (3 нче кушымта нигезендə); 

Уртак эшлəр биргəн автор коллективлары яки ММЧ редакциялəре, конкурс 
эше призлы урын бирелгəн очракта, акчаларны процент нисбəтендə бүлү турындагы 
килешүне өстəмə рəвештə тəкъдим итə. 

 е) уртак эшлəр тапшыра торган массакүлəм мəгълүмат чаралары, иҗат 
коллективлары өчен – конкурс эшенə призлы урын бирелгəн очракта, акчаны 
процентлап бүлешү турында килешү. 

Əлеге пунктның «б» – «е» пунктчаларында күрсəтелгəн документлар кəгазь 
вариантта (оешма җитəкчесенең имзасы белəн тамгалана һəм оешма мөһере 
(булган очракта) сугыла)  яисə сканердан чыгарып, PDF форматында электрон 
документ рəвешендə җибəрелə. 

4.4. Конкурска килгəн эшлəргə рецензия бирелми. 
4.5. Гаризалар   түбəндəге  адрес буенча кабул ителə: 420097, Татарстан 

Республикасы, Казан шəһəре, Декабристлар урамы, 2 нче йорт, «Татмедиа» 
матбугат һəм массакүлəм коммуникациялəр буенча республика агентлыгы, 6 кат, 
608 нче кабинет. Телефон: 8 (843) 570-31-12 

4.6. Документларның Агентлыкка килгəн көне аларны тапшыру датасы дип 
санала.  

4.7. Конкурста катнашуга рөхсəт бирмəү өчен нигез булып түбəндəгелəр тора: 
гаризаны билгелəнгəн срокны  бозып тапшыру; 
əлеге Нигезлəмəнең 4.2., 4.3. пунктларында каралган документларны гаризага 

теркəмəү; 
анкета-гаризаның/конкурс эшенең əлеге Нигезлəмəгə туры килмəве  
сурəтендə яисə тавышында хилафлыклар булган эшлəрне тəкъдим итү 
 искерүгə яки югалтуга китерə торган дефектлары булган электрон чыганакта 

заявкалар бирү. 
4.8. Катнашучыга Конкурска кертелмəү турында хəбəр документларны алган 

мизгелдəн алып 3 эш көне дəвамында Оештыручы җитəкчесе/җитəкче урынбасары 
(аның вазыйфаларын башкаручы зат) имзалаган һəм анкета-гаризада күрсəтелгəн 
адреска җибəрелгəн заказлы рəсми хат белəн хəбəр ителə. 

4.9. Конкурска йомгак  конкурс комиссиясе тарафыннан 2021 елның 30 
ноябреннəн дə соңга калмыйча ясала.  

 Конкурста җиңүчелəрне бүлəклəү турында Оештыручыларның рəсми 
сайтларында өстəмə рəвештə хəбəр ителə. 
 4.10. Конкурсны оештыручылар эшлəрне, шул исəптəн бүлəклəргə лаек 
булган эшлəрне дə килəчəктə файдалануны күздə тотмый, шуңа бəйле рəвештə  
конкурста катнашучылар  эшлəрне килəчəктə ничек файдалануны мөстəкыйль хəл 
итə. Бу авторга иҗади эштəн үзе телəгəнчə файдаланырга, аерым алганда, килешү 
төзерлек зат яисə оешма табу мөмкинлеген бирə. 

4.11. Конкурс шартлары буенча, тəкъдим ителгəн эшлəрне 
катнашучыларга/гариза бирүчелəргə кире кайтару, конкурста 
катнашучының/гариза бирүченең эшне кире кайтару турындагы талəбе буенча 
гына, мондый талəп алынган мизгелдəн алып 20 (егерме) календарь көн дəвамында 
алар исəбеннəн гамəлгə ашырыла. 

4.12. Конкурста катнашуга бəйле чыгымнар (почта, командировка һ.б.) Гариза 
бирүче/Катнашучы тарафыннан мөстəкыйль түлəнə. 

 
 

5. Конкурсның номинациялəре  
 

5.1. Конкурс түбəндəге номинациялəрдə үткəрелə: 
 «Массакүлəм мəгълүмат чараларында татар халкының тормышына һəм 

эшчəнлегенə багышланган иң яхшы эшлəр циклы»;  
 «ТАССР төзелүнең 100 еллыгына багышланган иң яхшы эшлəр циклы»; 
 «Теле барның – иле бар». 2021 елгы Бөтенроссия халык саны алуга 

багышланган иң яхшы материал (махсус номинация). 
 

6. Конкурс эшлəрен бəялəү критерийлары 
 

6.1. Конкурс эшлəрен бəялəгəндə түбəндəге критерийлар кулланыла: 
- конкурс эшлəренең  Конкурс максатларына һəм бурычларына туры килүе (0-

5 балл); 
- тапшырылган эшлəрнең актуаль, объектив һəм тикшерелгəн, аналитик яктан 

тирəн булуы (0-5 балл); 
- тəрбияви һəм иҗтимагый кыммəте,  авторның гражданлык позициясе чагылу 

(0-5 балл); 
- эшнең югары һөнəри дəрəҗəдə эшлəнүе (адресат тарафыннан җиңел кабул 

ителү, тел-сурəтлəү чаралары куллану, композиция-структура төзелешенең югары 
сыйфатлы дизайны һəм бизəлеше) (0-5 балл); 

- тапшырылган эшлəрнең матур əдəби телдə булуы (0-5 балл); 
- концепциянең, сценарийның, теманың, теманы яктыртуның  кабатланмаган 

булуы,шəхси иҗат стиле булу (0-5 балл). 
 

7. Конкурс комиссиясен оештыру һəм аның эшчəнлек тəртибе 
 

7.1. Конкурс комиссиясенең составы Конкурсны оештыручы тарафыннан 
раслана, 7 əгъзадан тора, аларга рəис, рəис урынбасары һəм əгъзалар керə. 

7.2. Конкурс комиссиясе үз эшен түлəүсез башкара. 
7.3. Конкурс комиссиясенең эше утырышларда гамəлгə ашырыла. Утырышта 

комиссия əгъзаларының яртысыннан артыгы катнашса, утырыш тулы хокуклы дип 
таныла. 

7.4. Конкурс эшенə рəис җитəкчелек итə. Комиссия рəисе булмаганда, рəис 
вазыйфалары аның тарафыннан билгелəнгəн урынбасарына йөклəнə.  

7.5. Конкурс комиссиясе əгъзалары конкурска тапшырылган эшлəрне əлеге 
Нигезлəмəнең 6 пунктында күрсəтелгəн Конкурс эшлəрен бəялəү критерийлар 
нигезендə бəяли.  

Һəрбер гариза буенча баллар саны, конкурс комиссиясе əгъзалары куйган 
бəядəн чыгып, уртача баллны исəплəү юлы белəн чыгарыла.  
 7.6. Бер номинациягə  бер генə гариза тапшырылса, бер гариза да 
тапшырылмаса, тапшырылган гаризаларның берсе дə конкурс шартларына туры 
килмəсə, катнашкан эшлəрнең берсе дə билгелəп үтəргə лаек дип танылмаса, 
Конкурс бу номинациядə үткəрелмəгəн дип таныла һəм акчалар билгелəнгəн башка 
җиңүчелəр арасында тигез итеп бүленə.  

7.7. Һəр критерий буенча баллар суммасы буенча конкурс комиссиясе 
конкурста катнашучылар рейтингын төзи. Җиңүчелəр җыелган баллардан чыгып 
билгелəнə. Баллар тигез булганда Конкурс комиссиясе əгъзалары карары нигезендə 
призлы урыннар ике яисə берничə җиңүчегə бирелергə мөмкин, бу очракта əлеге 
призлы урынга тəгаенлəнгəн акчалар җиңүчелəр арасында тигез өлешлəп бүленə. 

7.8 Номинациядə премия бирелгəн конкурс эшендə берничə автор, иҗади 
коллективлар, массакүлəм мəгълүмат чаралары редакциялəре күрсəтелгəн очракта, 
премиягə бүлеп бирелгəн акчалар, конкурс комиссиясенə тапшырылган килешү 
нигезендə, күрсəтелгəн затлар арасында Агентлык тарафыннан бүленə. 

7.9. Конкурсны оештыручы оештыру-техник эшчəнлекне җайга салу, 
утырышны əзерлəү һəм конкурс комиссиясе документациясен алып бару өчен 
җаваплы секретарь билгелəп куя. 

7.10. Җаваплы секретарь конкурс комиссиясе составына керми һəм 
утырышларда тавыш бирү хокукыннан башка гына катнаша. 

7.11. Конкурс комиссиясе утырышы уздырылган көннəн алып биш эш көне 
эчендə Конкурс комиссиясе утырышы йомгаклары буенча беркетмə 
рəсмилəштерелə, аңа утырышта булган конкурс комиссиясе əгъзаларының имзасы 
салына, беркетмə конкурс комиссиясе рəисе яисə рəисе урынбасары тарафыннан 
раслана. 

7.12. Конкурс йомгаклары календарь көннəрдə исəплəнə торган өч көн эчендə 
беркетмəгə имза салынган көннəн Оештыручыларның рəсми сайтларында 
урнаштырыла. 

8. Финанслау 
 

 8.1. Конкурсны оештыруга һəм үткəрүгə бəйле чыгымнар Татарстан 
Республикасы Министрлар Кабинетының  2013 елның 25 октябрендəге 794 
номерлы карары белəн расланган “2014 – 2022 елларга Татарстан Республикасы 
дəүлəт теллəрен һəм Татарстан Республикасында башка теллəрне саклап калу, 
өйрəнү һəм үстерү” дəүлəт программасын гамəлгə ашыру кысаларында агымдагы 
финанс елына Татарстан Республикасы бюджетында каралган акчалар исəбеннəн 
тотыла. 

8.2. Гомуми приз фонды – 162,0 мең сум. 
8.3. Конкурста җиңүчелəр чəчəклəр, дипломнар һəм акчалата премиялəр 

белəн түбəндəге тəртиптə бүлəклəнə: 
 
 

№ Номинациялəр 
Премиялəр 

саны 

Премия 
суммасы 
(мең сум) 

Гомуми 
сумма 
(мең 
сум) 

1. «Массакүлəм мəгълүмат чараларында 
татар халкының тормышына һəм 
эшчəнлегенə багышланган иң яхшы 
эшлəр циклы»;  
 

3 18,0 54,0 

2. «ТАССР төзелүнең 100 еллыгына 
багышланган иң яхшы эшлəр циклы»  
 

3 18,0 54,0 

3. «Теле барның – иле бар». 2021 елгы 
Бөтенроссия халык саны алуга 
багышланган иң язшы материал 
(махсус номинация)  

3 18,0 54,0 

Барлыгы   162,0 
 
 8.4. Юридик затларга акчалата премиялəр Конкурс йомгаклары турында 
беркетмəгə имза салган мизгелдəн алып 20 көн дəвамында, җиңүчелəрне игълан 
иткəннəн соң, Агентлык җитəкчелегенə язылган рəсми хатта күрсəтелгəн исəп-
хисап счетына күчерү юлы белəн түлəнə.  
 8.5.  Физик затларга акчалата премиялəр Конкурс йомгаклары турында 
беркетмəгə имза салган мизгелдəн алып 20 көн дəвамында, җиңүчелəрне игълан 
иткəннəн соң, Агентлык җитəкчелегенə язылган рəсми хатта күрсəтелгəн исəп-
хисап счетына күчерү юлы белəн түлəнə.  
 

9. Аерым шартлар 
 

9.1. Оештыручылар түбəндəгелəргə хокуклы: 
- əлеге Нигезлəмəдə һəм Россия Федерациясенең гамəлдəге законнарында 

билгелəнгəн очраклардан, шулай ук бəхəсле очраклардан тыш, Конкурста 
катнашучылар белəн язмача йə башка төрле элемтəлəргə кермəскə; 

- эшлəрне тапшыру срогының беренче яртысында Россия Федерациясе 
законнары талəплəрен (РФ ГК 1058 ст.) үтəп, Конкурсны туктатырга яки əлеге 
Нигезлəмəгə үзгəрешлəр кертергə, бу хакта Оештыручыларның рəсми сайтында  
тиешле мəгълүмат урнаштырып, Катнашучыларга хəбəр итəргə. 

9.2. Конкурс шартлары үзгəрү турында хəбəрнамə алганнан соң, Конкурста 
катнашучы эшлəрне элек билгелəнгəн шартларда кабул итүне яисə кертелгəн 
үзгəрешлəрне гамəлдə түгел дип тануны талəп итə алмый. Аның эшне Конкурсның 
яңа шартларына туры китереп үзгəртүе алга таба конкурста катнашырга мөмкинлек 
бирə. 

 



 
 Татар дөньясын иң яхшы 

яктыртуга журналистлар һəм 
массакүлəм мəгълүмат чаралары 
өчен «Татар рухы һəм калəм» - 
«Татарский дух и перо» Х 
гомумроссия конкурсы турында 
нигезлəмəгə 

1 нче кушымта 

 

Татар дөньясын иң яхшы яктыртуга журналистлар һəм массакүлəм мəгълүмат 
чаралары өчен «Татар рухы һəм калəм» - «Татарский дух и перо»  

Х гомумроссия конкурсында катнашу өчен гариза 
 

Гариза бирүче (автор, иҗат коллективы, ММЧ редакциясе) 
__________________________________________________________________ 
 
Җитəкче 
___________________________________________________________________ 
 
Телефон 
___________________________________________________________________ 
 
Материалның чыгу датасы  
___________________________________________________________________ 
 
Номинация 
___________________________________________________________________ 
 
Конкурс эшенең исеме 
___________________________________________________________________ 
 
Кыскача эчтəлеге 
____________________________________________________________________
____________________________________________________________________
____________________________________________________________________
________________________________________________________________ 
 
Адрес                
__________________________________________________________________ 

Телефон/факс 
___________________________________________________________________ 
 
e-mail  
___________________________________________________________________ 
 
Эшлəрне конкурска тəкъдим итү өченче затларның авторлык хокукын яисə 

башка хокукларын бозмый.  
 
Массакүлəм мəгълүмат чарасы  җитəкчесенең фамилиясе, исеме, атасының 
исеме 
(тулысынча)_____________________________________________________________ 

   (җитəкче имзасы, мөһер (булган очракта) 
 

 

 

 

 
 
 
 
 
 
 
 

 
 
 
 
 
 



 
 Татар дөньясын иң яхшы 

яктыртуга журналистлар һəм 
массакүлəм мəгълүмат чаралары 
өчен «Татар рухы һəм калəм» - 
«Татарский дух и перо» Х 
гомумроссия конкурсы турында 
нигезлəмəгə 

2 нче кушымта 

(тəкъдим ителə торган форма) 

 

Персональ белешмəлəрне эшкəртүгə ризалык  

 

Мин,___________________________________________________________________, 
яшəү адресым_____________________________________________ 
______________________________________________________________________, 
шəхесне таныклаучы төп документым (паспорт)_____________________ 
________________________________________________________________________
_________________________________, «Персональ белешмəлəр турында» 
2006 елның 27 июлендəге 152-ФЗ номерлы Федераль законның 9 статьясы нигезендə 
«Татмедиа» республика матбугат һəм массакүлəм коммуникациялəр агентлыгына 
(алга таба – оператор) (адресы: 420066, Казан шəһəре, Декабристлар урамы, 2 йорт) 
татар дөньясын иң яхшы яктыртуга журналистлар һəм массакүлəм мəгълүмат 
чаралары өчен «Татар рухы һəм калəм» - «Татарский дух и перо» Х гомумроссия 
конкурсында катнашуга бəйле рəвештə үземнең персональ белешмəлəрне 
эшкəртүгə,  аларны җыюны, системалаштыруны, туплауны, саклауны, 
төгəллəштерүне (яңартуны, үзгəртүне), алардан файдалануны, аларны таратуны 
(шул исəптəн башкаларга тапшыруны), үз исемемнəн башка файдалануны, 
блокировать итүне, юкка чыгаруны да кертеп, ризалыгымны бирəм. 
Эшкəртүгə ризалыгымны бирə торган персональ белешмəлəрнең исемлеге: 
 

 
Əлеге ризалык имзаланган көннəн алып 1 (бер) ел гамəлдə була. 
Персональ белешмəлəрнең субъекты үз персональ белешмəлəрен эшкəртүгə 

əлеге ризалыкны, бу хакта операторга язмача хəбəр итеп, кире алырга хокуклы. 

 
Эшкəртүгə 
ризалыгымны бирə 
торган персональ 
белешмəлəрнең 
исемлеге: 
 

(фамилия, исем, атасы исеме, җенес, туган көн һəм урын, 
гражданлык, шəхесне таныклаучы документның 
реквизитлары (документ төре, сериясе һəм номеры, кем 
тарафыннан бирелүе), яшəү урыны, теркəлү урыны, 
телефон  номеры (шул исəптəн кəрəзле телефон), электрон 
почта адресы, Россия Федерациясе кредит оешмасында 
ачылган исəп-хисап счеты турында белешмəлəр) 

Персональ белешмəлəрнең субъекты үз персональ белешмəлəрен эшкəртүгə əлеге 
ризалыкны кире алган очракта оператор аларны эшкəртүне туктатырга яисə туктатуны 
тəэмин итəргə (персональ белешмəлəрне эшкəртү оператор йөклəмəсе буенча башка 
затка тапшырылган булса) һəм, персональ белешмəлəрне эшкəртү өчен аларны саклау 
башкача кирəк булмаса, ризалыкны кире алу турында мөрəҗəгать кергəн көннəн алып 
утыз көн эчендə персональ белешмəлəрне юкка чыгарырга яисə юкка чыгаруны тəэмин 
итəргə (персональ белешмəлəрне эшкəртү оператор йөклəмəсе буенча башка затка 
тапшырылган булса) тиеш. Күрсəтелгəн вакыт эчендə персональ белешмəлəрне юкка 
чыгару мөмкинлеге булмаган очракта, оператор аларны блокировать итə яисə 
блокировать итүне тəэмин итə (персональ белешмəлəрне эшкəртү оператор йөклəмəсе 
буенча башка затка тапшырылган булса) һəм  персональ белешмəлəрне иң күп дигəндə 
алты ай эчендə юкка чыгара. 
 
 
 
_________________________________________________________/_____________ 
          (персональ белешмəлəр субъектының Ф.И.Ат ис. (булган очракта күрсəтелə) һəм  имзасы) 
 
______________ 
 (Дата) 

 Татар дөньясын иң яхшы яктыртуга 

журналистлар һəм массакүлəм 
мəгълүмат чаралары өчен «Татар 
рухы һəм калəм» - «Татарский дух и 
перо» Х гомумроссия конкурсы 
турында нигезлəмəгə 
3 нче кушымта 

(тəкъдим ителə торган форма) 

 

Тарату өчен персональ белешмəлəр субъекты тарафыннан рөхсəт ителгəн 
персональ белешмəлəрне эшкəртүгə ризалык  

Мин, _______________________________________________________________________________________________________, 
(фамилия, исем, атасының исеме (булган очракта) рус телендə) 
_______________________________________________________________________, 
(почта адресы) 
_______________________________________________________________________, 
(электрон почта адресы) 
_______________________________________________________________________, 
(телефон номеры) 
«Персональ белешмəлəр турында» 2006 елның 27 июлендəге 152-ФЗ номерлы 
Федераль законның 101 статьясы нигезендə “Татмедиа” республика матбугат һəм 
массакүлəм коммуникациялəр агентлыгына (ОГРН 1031621014765, ОКТМО 
92701000, ОКПО 14912163)  юридик адресы: 420066, Казан шəһəре, Декабристлар 
урамы, 2 йорт)   татар дөньясын иң яхшы яктыртуга журналистлар һəм массакүлəм 
мəгълүмат чаралары өчен «Татар рухы һəм калəм» - «Татарский дух и перо» Х 
гомумроссия конкурсында катнашуга бəйле рəвештə үземнең персональ 
белешмəлəрне таратуга (шул исəптəн башкаларга тапшыруга, бирүгə) ризалыгымны 
бирəм. 
 
Эшкəртүгə ризалык бирелə торган персональ белешмəлəрнең категориясе һəм исемлеге 
 
N 
т/с 

Персональ белешмəлəр Ризалык 

  Əйе ЮК 
Гомуми персональ белешмəлəр 
 Фамилия   
 Исем   
 Атасы исеме (булган очракта)   
 Туган ел, ай, дата һəм урын   
 Адрес   
 Белем   
 Һөнəр   



4 

Эшкəртү өчен шартлар һəм тыю билгелəнə торган персональ белешмəлəрнең категориясе һəм 
исемлеге  
 
N 
т/с 

Персональ белешмəлəр Билгелəнə торган шартлар 
һəм тыюлар исемлеге 

1. [Персональ белешмəлəрнең категориясе] 
 [Персональ белешмəлəрнең исемлеге]  

 
Искəрмə. Күрсəтелгəн таблица персональ белешмəлəр субъектының телəге буенча, персональ 
белешмəлəрне эшкəртүне гамəлгə ашыра торган оператор тарафыннан чиклəүлəрсез тутырыла.  
Шартлар һəм тыюлар операторның чиклəнмəгəн яисə кайбер даирə затларына əлеге персональ 
белешмəлəрне таратуга һəм (яисə) тапшыруга бəйле гамəллəрен чиклəүне йə тыюны күздə тота.  
Ризалыкта өстəмə шартлар да күрсəтелергə мөмкин, алар алынган персональ белешмəлəрне эшкəртүне 
гамəлгə ашыра торган оператор тарафыннан мəгълүмат кайбер хезмəткəрлəргə генə җиткерелə торган 
эчке элемтəлəр буенча йə мəгълүмат-телекоммуникация челтəрлəре аша тапшыруны, яки алынган 
персональ белешмəлəрне тапшырмауны күздə тота  
 
Операторның персональ белешмəлəр субъектының персональ белешмəлəре 
чиклəнмəгəн яисə кайбер даирə затларына тапшырылырга мөмкин  мəгълүмат 
ресурслары турында белешмəлəр: http://tatmedia.tatarstan.ru/. 
 

Əлеге ризалык ____________________________ срокта гамəлдə була. 
                                                                          (ризалыкның гамəлдə булу срогы) 

 
Персональ белешмəлəр субъекты, операторга язмача хəбəр итеп, үзенең персональ 
белешмəлəрен эшкəртүгə бирелгəн ризалыктан баш тартырга хокуклы. 
Персональ белешмəлəр субъекты, операторга язмача хəбəр итеп, үзенең персональ 
белешмəлəрен эшкəртүгə бирелгəн ризалыктан баш тарткан очракта оператор 
мондый баш тартуны алган  көннəн алып иң күбе утыз көн эчендə аларны эшкəртүне 
туктатырга яисə туктатуны тəэмин итəргə (əгəр бу эш оператор кушуы буенча башка  
зат тарафыннан башкарылса) һəм, элек куелган максатлар өчен персональ 
белешмəлəрне эшкəртү башкача талəп ителмəсə, персональ белешмəлəрне юкка 
чыгарырга яисə юкка чыгаруны тəэмин итəргə (əгəр бу эш оператор кушуы буенча 
башка  зат тарафыннан башкарылса) тиеш. 
Күрсəтелгəн срокта персональ белешмəлəрне юкка чыгару  мөмкинлеге булмаган 
очракта,  оператор мондый персональ белешмəлəрне блокировать итə яисə 
блокировать итүне тəэмин итə (əгəр бу эш оператор кушуы буенча башка  зат 
тарафыннан башкарылса) һəм персональ белешмəлəрне алты айдан артмаган срокта 
юкка чыгаруны тəэмин итə. 
                                                                      
                                                                  ______________( персональ белешмəлəр субъекты имзасы) 
                                                                  ______________ (число, ай, ел) 

 
 


